
					«A Pablo e Pepe, os meus ídolos.»

					José Carlos Román

				

			

			
				
					A Lucía, a artífice de que hoxe me dedique ao que sempre soñei, grazas e que sigamos soñando xuntos. 

					David Lorenzo

					Ola!, chámome Roger, dende o día en que a miña nai decidiu que ese era o nome que mellor lle ía á miña cara, sobre todo ás miñas orellas, aínda que todos me coñecen como o detective Roger dende o día en que resolvín o roubo da voz dun papagaio chamado Roxelio.

					Tras resolver aquel caso, pensei que o mellor sería facerme detective profesional. Para iso licencieime na Academia de Detectives Roedores de Southampton. Dende entón, son moitos os casos que resolvín, algún tan importante como o roubo dun colar de diamantes da mascota preferida da mesmísima raíña de Inglaterra, un estraño caso que quizais algún día vos conte, se me dan permiso os meus superiores…

					Roger, 

					E O misterio

					das manchas

				

			

			
				
					josÉ carlos romÁn | david lorenzo

					Esta noite no ceo brilla a media lúa. Na granxa hai xa un anaco que todos os animais dormen profundamente, moi tranquilos, porque saben que o galo os espertará co seu canto cando amenza.

					Pero antes de que cante o galo…

					Un estrondo esperta a todos os animais, que corren dun lado para o outro asustados, formando un gran balbordo.

					Atordada aínda polo golpe que recibiu na cabeza, a vaca ponse de pé e dá un enorme berro:

					–Socorro! Que alguén me axude…! Roubáronme as manchas!

					–Co, co, cooooo, como puido suceder? –estaban a preguntarse as galiñas.

					–Oinnnc, oinnnc, oinnnc, arre demo! –replicaban os porcos.

					–Meeee, meeee, meeee, meeeedo temos meeeedo! Haberá que chamar a Roger, o rato! –berraban as ovellas asustadas.

					En menos que canta un galo (que nesta ocasión non cantou, porque perdeu a voz do susto), o rato apareceu coa súa lupa, disposto a aclarar o sucedido e encontrar o ladrón.

					–Silencio! Que ninguén se mova de aquí! –gritou o rato–. Dende este momento sodes todos sospeitosos deste roubo, así e ninguén vai saír desta granxa ata que non aparezan as manchas da vaca –engadiu, sinalando a vítima, que aínda estaba atordada.

					–Comecemos por ti, ovella negra. Onde estabas cando a vaca recibiu o golpe? –preguntou o rato.

					–Outra meeee, meeee, vez? Pois estaba a durmir, coma todos! –contestou a ovella.

					–Certo, durmía ao meu carón! –replicou a súa prima, a ovella branca.

					–Ahá! Non serías ti entón, galo? Aínda non dixeches nin pío.

					–Qui, qui, quiquiriquí! Quixeras ti! Eu estaba a durmir tamén! –contestou o galo, que por fin recuperara a voz.

					–E ti, coello? Déixame ver esas manchas. –dixo o rato achegando a lupa.

					–Eh, un momentiño! Estas manchas son de nacemento! –protestou o coello, moi enfadado.

					–Vaia, vaia, pois só me faltas ti, pato. Que me podes contar sobre o sucedido?

					–Cua, cua, cua, cuarta vez que mo preguntan hoxe. Cando espertei, a vaca xa levara o golpe –contestou o pato.

					–Entón… quen me roubou as manchaaaas? –gritou a vaca.

					De súpeto, o rato observa unhas manchas no chan que chaman a súa atención e decide investigar de onde proveñen. 

					En silencio, todos os animais o seguen de preto con atención.

					As manchas condúcenos ata un curioso obxecto.

					–Ummm, de quen será este cepillo? –pregúntalles aos animais.

					–Meu non é! –gritan todos os animais á vez.

					–Non é un cepillo, é unha brocha –responde resabido o porco maior.

					Varios pasos mais alá:

					–E esta cousa, de quen é? –pregunta o rato sinalando unha escaleira.

					–Miña non é! –gritan de novo todos os animais.

					–Pois moito temo que, por aquí…, estivo un humano!

				

			

			
				
					Nese intre, todos os animais se puxeron a correr e berrar (todos menos o galo, que volvera quedar sen voz do susto).

					O rato sabe que está preto de resolver este misterio tan misterioso. Soamente necesita unha proba máis.

					–Ahá! O que supoñía… Isto foi o que golpeou a túa cabeza, vaca! Este caldeiro estaba cheo de pintura!

					–Oooohhhh! –exclamaron todos os animais sorprendidos.

					E cun caldeiro de auga e unha esponxa, frega que frega, o noso amigo o rato Roger devolveulle as manchas á vaca, mentres os demais animais aplaudían con emoción.

					Así foi como o misterio da vaca que perdeu as manchas se resolveu, aínda que, por sempre, un pouco tola a pobriña quedou.

